
Cuntestu 
Simu di ferraghju di u 1769, u paese d’Oletta pernu di u Nebbiu hè occupatu da una guarnigione di circa 1500 sullati cumandati da u cavalliere d’Ampus. Cum’è in ogni locu di soiu Paoli ci avia partitenti è amichi fidati frà quessi, l’abbate Francescu Antone Saliceti, di una famiglia di spiccu l’ecclesiale era vultatu di pocu in Corsica per sìntimu naziunale. 

U pianu paulistu era chjaru, incugnà patriotti in paese di Oletta è aspettà l’affollu di i naziunali nebbiulinchi/nebbiusgini capitanati da Clemente Paoli è piglià i francesi in furchetta, scelsenu u 13 è 14 di ferraghju chì tandu San Valentinu...via, ma a pignatta fù scuperta chì un certu Petru Boccheciampe s’avia palisatu u leccu è u meccu lu bruttu ! 

Paoli attempò l’operazione olittese è messe l’accampu in Barbaghju, i naziunali olittesi ammintati più sopra volsenu dà di manu à i soi, fù u 13 da mane à l’alburighjata ch’elli affacconu in Barbaghju cundutti da l’altieru abbate Saliceti, ist’ultimu serà feritu da una sparata è morse dui ghjorni dopu malgradu l’affollu di Clemente Paoli chì li porse u so cavallu da ch’ellu fussi curatu senz’altru. 
Nunda ci valse, Saliceti andete à fà e conche è à u fà di u ghjornu issu maladettu 16 di ferraghju 600 corsi ghjacenu in pianu è i vivi seranu pulzati... 
A cundanna è u màrtire
U 14 da mane, d’Arcambal cumandante di u Nebbiu fece apre un’infurmazione contr’à una trentina d’olittesi palisati da u vittulu Boccheciampe, 18 seranu cundutti in Bastia. 
U 3 di marzu u duca di Choiseul decide ch’ella hè a “cunghjura” d’Oletta un crimine di lesa maestà. 
A sintenza fù resa u 17 di lugliu, cinque inculpiti funu cundannati à esse arrutati, (detta altrimente straziati nant’à a rota) simu dui mesi dopu à Ponte Novu a vulintà era di annientà a ribellione è terrurizà à u sensu primu a populazione. 

I Cundannati
Don Petru Leccia figliolu di Stefanu 
Francescu Antone Santamaria dettu Tottò, 24 anni 
Ghjuvan’Dumenicu Cermolacce 25 anni 
Ghjuvanni Guidoni 26 anni di u Poghju d’Oletta 
Ghjuvan’Camellu Guidoni 33 anni di u Poghju d’Oletta 

Renucciu dettu u Rossu cundannatu à pate e galere ab eternu 

Per contumacia 12 cundanne à morte è 5 à e galere 

Eccu una testimunianza chì ammenta a ghjurnata di u 25 di settembre, st’ultima hè scacciata da u « Bulletin de la Société des Sciences Historiques et Naturelles de la Corse » (nov.- déc. 1893), è citatu da Jacques Gregori in « Nouvelle histoire de la Corse » : 



[bookmark: _GoBack]À i cundannati li tuccherà à : 

« faire amende honorable devant la principale porte de l’église-cathédrale de Bastia, ainsi que devant la porte de la principale église d’Oletta, à y être conduits et menés nus, en chemise, tenant en leurs mains une torche de cire ardente du poids de deux livres, et là, à genoux, à dire et déclarer à haute et intelligible voix que méchamment et proditoirement ils avaient conspiré contre l’Etat et les sujets du Roy dont ils se repentaient en demandant pardon à Dieu, au Roy et à la Justice ; ce fait, être menés et conduits à la principale place d’Oletta et sur un échafaud dressé à cet effet, avoir les bras, jambes, cuisses et reins rompus vifs par l’exécuteur de la Haute Justice, ensuite être mis sur une roue la face tournée vers le ciel pour y demeurer tant et si longtemps il plaira à Dieu leur conserver la vie, et leur corps morts être exposés ensuite sur une roue dans le grand chemin qui conduit de Bastia à Oletta, leurs biens, meubles et immeubles en quelque lieu qu’ils soient situés acquis et confisqués au Roy et, avant l’exécution, appliqués à la question ordinaire et extraordinaire pour apprendre par leurs bouches la vérité d’aucuns faits résultant du procès et le nom de leurs complices ». 

Per i micca francòfoni, u 25 di settembre da mane dopu à d’atroci martiri, da fà li palisà d’altri nomi i cundannati funu vestuti da penitenti cù un camisgiu biancu è un cirone in manu è s’avvionu dananzu à a chjesa Sant’Andria d’Oletta, sfragellati da u boia, e so salme funu esposte à u celente. 

A casa di Saliceti fù spiantata è eretta una culonna d’infamia (a pìramida ùn era forse più in vògula ?) è i patriotti corsi funu sclusi da a grazia di settembre di u 1769 è ci volse aspettà u 17 di lugliu di u 1778 chì permesse à i contumaci di turnà in Corsica, a culonna d’infamia fù spiantata è Renucciu liberatu di e galere. 


